
БРОКЕРЛІК ҚЫЗМЕТТЕР МЕН НОМИНАЛДЫ  
ҰСТАУ ҚЫЗМЕТТЕРІН КӨРСЕТУ ШАРТЫ (жеке тұлғалар)

	Алматы қ.
	


		
	Бұдан әрі «Брокер/номиналды ұстаушы» деп аталатын «Сентрас Секьюритиз» АҚ (номиналды ұстаушы ретінде Клиенттердің шоттарын жүргізу құқығымен бағалы қағаздар нарығында Брокерлік және дилерлік қызметті жүзеге асыруға арналған 22.09.2004 ж. № 0401200886 лицензия), бір тараптан, және 
осы Шартқа қосылған Клиент, Шартқа қосылу туралы мәлімдеменің негізінде (бұдан әрі - Мәлімдеме), және ҚР Азаматтық кодексінің 389-бабына сәйкес, бұдан әрі бірлесіп Талаптар деп аталатындар, төмендегі туралы осы Брокерлік қызметтер мен номиналды ұстау қызметтерін көрсету шартын жасады (бұдан әрі – «Шарт»):

1. АНЫҚТАМАЛАР
1.1. Шартта мынадай анықтамалар пайдаланылады:
1)  Брокер - «Сентрас Секьюритиз» Акционерлік қоғамы - Клиенттің тапсырмасы бойынша, оның есебінен және мүддесі үшін эмиссиялық бағалы қағаздармен және өзге де қаржы құралдарымен мәмілелер жасайтын бағалы қағаздар нарығының кәсіби қатысушысы;
2)  Номиналды ұстаушы - «Сентрас Секьюритиз» акционерлік қоғамы - тізілімді жүргізу жүйесінде тіркелген, бағалы қағаздарды басқа тұлғаның атынан ұстайтын және осы бағалы қағаздардың меншік иесі емес заңды тұлға;
3)  Клиенттің активтері - Шарт негізінде Брокерде/номиналды ұстаушыда номиналды ұстауда болатын Клиенттің ақшасы мен қаржы құралдарының жиынтығы;
4) Қаржы құралы - заңнамада белгіленген тәртіппен ҚР аумағында және халықаралық қор нарықтарында айналысқа жіберілген бағалы қағаздар (туынды бағалы қағаздарды қоса алғанда) және қаржы нарығының өзге де активтері;
5) Биржа - Сауда-саттықты ұйымдастырушы;
6)  Мүдделер қайшылығы - Брокер/номиналды ұстаушы мен Клиенттің мүдделері бір-біріне сәйкес келмейтін жағдай;
7)  Дербес шот - Брокердің/Номиналды ұстаушының есепке алу жүйесіндегі жазбалар жиынтығы, олар арқылы Клиенттің қаржы құралдары мен ақшасын есепке алу жүзеге асырылады;
8) Клиенттік тапсырыс - Клиент брокерге беретін, Клиент қол қойған, Клиенттің активтерімен мәмілелер жасауға арналған құжаттар;
9) Бұйрық - Клиент қол қойған дербес шоттар бойынша операциялар жасау мақсатында Клиент номиналды ұстаушыға беретін құжаттар; 
10) Тапсырма - Клиенттік тапсырысты және бұйрықты қоса алғанда, Брокердің/номиналды ұстаушының  ішкі құжатына толық сәйкестікте өзіне тиесілі Активтерге қатысты белгілі бір әрекетті жүзеге асыруды көрсете отырып, Клиент Брокерге/номиналды ұстаушыға ұсынатын құжат;
11) Брокердің/номиналды ұстаушының ішкі құжаты - Брокердің/номиналды ұстаушының Клиенттермен өзара қарым-қатынасын, сондай-ақ өз қызметін жүзеге асыру процесінде оның органдарының, құрылымдық бөлімшелері мен лауазымды тұлғаларының өзара іс-қимылының шарттары мен тәртібін реттейтін Брокердің нормативтік құжаты;
12) Үшінші тұлғалар - «Орталық депозитарий» АҚ, Биржа, «Бағалы қағаздардың бірыңғай тіркеушісі» АҚ, кастодиан банк, өзге де Брокерлік, есептік, клирингтік, банктік және шетелдік есеп айырысу ұйымдары;
13) Электрондық қызметтер - Брокер/номиналды ұстаушы Клиентке/номиналды ұстаушыға Брокердің сауда платформасы арқылы, сауда операцияларын, дербес шот бойынша операцияларды және (немесе) ақпараттық операцияларды жүзеге асыру бойынша ұсынатын қызметтер, сондай-ақ Брокер/номиналды ұстаушы ҚР бағалы қағаздар нарығы туралы заңнамасына және Брокердің ішкі құжатына сәйкес ұсынатын өзге де қызметтер;
14) Байланыстың баламалы түрлері - Шартқа қосылу туралы Мәлімдемеде көрсетілген электрондық пошта мекенжайлары, телефон байланысы (Мәлімдемеде көрсетілген Клиенттің код сөзін көрсете отырып);
15) ЭЦҚ - электрондық цифрлық қолтаңба — электрондық цифрлық қолтаңба құралдарымен жасалған және электрондық құжаттың дұрыстығын, оның тиесілілігін және мазмұнының өзгермейтіндігін растайтын электрондық таңбалар жинағы.

2. ШАРТТЫҢ МӘНІ
2.1. Шартқа сәйкес және Клиент қол қойған Мәлімдеме негізінде Брокер/номиналды ұстаушы Клиентке бағалы қағаздар нарығында Шартта және ҚР заңнамасында көзделген тәртіппен және талаптармен Брокерлік қызметтер мен номиналды ұстаушы қызметтерін көрсетуге міндеттенеді, ал Клиент осы қызметтерге ақы төлеуге міндеттенеді.
2.2. Шарттың қолданылуы кезеңінде Брокерде/номиналды ұстаушыда Клиентке қызметтер көрсетуге байланысты шығыстар туындайды, оларды Клиент те Шартта көзделген тәртіппен және мерзімдерде төлеуге міндеттенеді.  

3. ЖАЛПЫ ЕРЕЖЕЛЕР
3.1. Тараптар бағалы қағаздар нарығындағы қызметті реттейтін ҚР заңнамасын, сондай-ақ Брокердің/номиналды ұстаушының және үшінші тұлғалардың ішкі құжаттарын басшылыққа ала отырып, Шарттың орындалуын жүзеге асырады. Брокер/номиналды ұстаушы Шарт бойынша қызметтерді жеке өзі көрсетеді. 
        Клиенттің мүдделерін қорғау мақсатында Брокер/номиналды ұстаушы қаржы құралдарымен мәміле жасауды басқа Брокерге/номиналды ұстаушыға тапсыра алады. Брокердің/номиналды ұстаушының қаржы құралдарымен мәміле жасауға басқа Брокерге/номиналды ұстаушыға берілген тапсырмасы заңнамаға сәйкес жүзеге асырылады. 
3.2.   Брокер/номиналды ұстаушы Клиенттің есебінен және оның мүддесі үшін қаржы құралдарымен мәмілелер жасайды. Шартты орындау барысында туындаған салықтарды Клиент дербес төлейді немесе оларды Эмитент ұстайды.
3.3. [bookmark: sub1000000420]Шартты жасасу және орындау процесінде Брокер/номиналды ұстаушы Клиенттің дербес шоты туралы коммерциялық құпияны сақтайды, «Бағалы қағаздар нарығы туралы» ҚР Заңының 43-бабы, 63-бабының 3-тармағында белгіленген талаптарды ескере отырып, Клиент туралы мәліметтердің құпиялылығын, сондай-ақ Клиенттен алынған ақпараттың құпиялылығын сақтайды.
3.4. Брокер/номиналды ұстаушы Уәкілетті органды Шартқа сәйкес жасалған және оған қатысты ҚР заңнамасында осындай мәміле жасалған күннен кейінгі күннен кешіктірмей шектеулер мен ерекше талаптар белгіленген қаржы құралдарымен жасалған мәміле туралы міндетті түрде хабардар етеді.

4. ШАРТ БОЙЫНША ҚЫЗМЕТТЕР КӨРСЕТУ ТӘРТІБІ

[bookmark: SUB640000]Брокерлік қызметтер көрсету тәртібі

4.1. Брокер мазмұны мен ресімделуі Брокердің ішкі құжаттарымен белгіленетін Клиенттің Клиенттік тапсырысы негізінде және оған сәйкес қаржы құралдарымен мәмілелер жасайды. 
4.2. Клиенттік тапсырысты беру тәртібі:
[bookmark: SUB640200]Клиенттік тапсырысқа Клиент қол қояды және ол Брокерге жазбаша түрде – жеке, ЭЦҚ немесе байланыстың баламалы түрлерін пайдалана отырып беріледі. 
Клиенттік тапсырысты беруді/қабылдауды да Брокер Клиентті сәйкестендіру кезінде телефон байланысы/видеоконференциябайланыс арқылы, сөйлесуді жазып жүзеге асыра алады. Баламалы байланыс түрлерімен Брокерге берілген клиенттік тапсырыстарды Брокер есептік ай аяқталғаннан кейін Клиент қол қоятын Клиенттік тапсырыстар тізіліміне енгізе алады.
Клиент Клиенттік тапсырыстың Брокер баламалы байланыс түрлерімен қабылдаған Клиенттік тапсырыстың мазмұнына толық сәйкестігін жүзеге асыруға міндеттенеді.
Клиенттік тапсырысты беруге байланысты барлық тәуекелдерді тек Клиент көтереді. Клиент өзінің ЭЦҚ деректерін кез келген пайдалану немесе пайдалану нәтижелерінің тәуекелін көтереді.
4.3. [bookmark: SUB3800][bookmark: SUB3900]Клиенттік тапсырысты қабылдау және орындау тәртібі:
Клиенттік тапсырысты алған кезде Брокер Клиенттің өкілеттігін тексереді, қолтаңбаның оның жеке басын куәландыратын құжатта көрсетілген қолтаңбаға сәйкестігін салыстырып тексеруді жүзеге асырады. 
Клиенттік тапсырысты қабылдау Брокердің тиісті белгісін қою арқылы расталады - Клиенттік тапсырыстың түпнұсқасында, не Клиенттік тапсырысты беру үшін пайдаланылатын бағдарламалық жасақтамада.
Егер брокер Шарттың 4.9-тармағында көзделген негіздерді, оның ішінде Клиенттің шотындағы ақшаның/бағалы қағаздардың жеткіліксіздігін белгілесе, ол Клиентке себептерін көрсете отырып, тиісті хабарлама (бас тарту) жібереді. Егер Клиенттің хабарлама бойынша қарсылықтары болса, онда ол 3 (үш) жұмыс күні ішінде олар туралы Брокерге хабарлауға міндетті, әйтпесе хабарлама Клиент қабылдаған болып есептеледі.
Брокер Клиенттік тапсырысты онда көрсетілген параметрлер бойынша, Клиенттік тапсырысты орындауға/орындаудан бас тартуға кедергі келтіретін мән-жайлар болмаған жағдайда, Брокердің ішкі құжаттарында көзделген тәртіппен орындайды. 
Клиенттік тапсырыс орындалған жағдайда Брокер ол орындалған күннен бастап 3 (үш) жұмыс күні ішінде Клиентке тиісті есепті жібереді. 
Клиенттің сұрау салуы бойынша Брокер Клиенттің бағалы қағаздарға құқықтарын растау ретінде Клиентке Брокердің қолы мен мөрімен не ЭЦҚ пайдалана отырып, Дербес шоттан үзінді көшірмені ұсынады.
Егер Клиенттік тапсырыс орындалмаған болса, Брокер Клиентке орындалмау себептерін көрсете отырып, ол орындалмаған күннен бастап 3 (үш) жұмыс күні ішінде мәміленің орындалмағаны туралы, не Клиенттік тапсырыстың орындалмағаны туралы есеп береді.
Клиент мәміле нақты жасалған сәтке дейін Клиенттік тапсырыстың күшін жоюға құқылы. Брокер бекіткен Клиенттік тапсырыстың күшін жою туралы жазбаша нысандағы хабарламаны Клиент Брокерге хабарламаның түпнұсқасын Брокерге 3 (үш) жұмыс күні ішінде бере отырып, кез келген қолжетімді байланыс құралдарымен береді. Егер операция жасалғаннан кейін күшін жою туралы шешім қабылданса, Клиент Брокер нақты шеккен шығындарды төлей отырып, жасалған операциялардан туындайтын барлық міндеттемелерді өзіне қабылдайды.
Егер мәмілені жасау кезінде мәміле шарттарын өзгерту қажеттілігі туындаса, Брокер бұрын берілген Клиенттік тапсырысты қайта ресімдеу немесе кері қайтарып алу мақсатында өз әрекеттерін Клиентпен уақтылы келіседі.
 Егер Клиентте қажетті операцияларды жүзеге асыру үшін операция валютасында ақша жеткіліксіз болса, Брокер көрсетілген айырбастау жүргізілген күні Брокерге қызмет көрсетуші кастодиан банктің бағамы бойынша осы операцияларды жабу үшін жеткілікті сомада Клиенттің ақшасын біржақты тәртіппен айырбастауды жүзеге асырады.
	Брокерге қаржы құралын немесе ақшаны жеткізу жөніндегі мәміленің бір тарапының міндеттемелерін орындауы мәміле жасалған күннен бастап 4 (төрт) жұмыс күні ішінде мәміленің екінші тарапының ақша немесе қаржы құралын жеткізу жөніндегі қарсы міндеттемелерді орындауымен мүмкін болатын 5 (бес) жұмыс күніне дейінгі есептік кезеңмен мәмілелер жасасуға рұқсат етіледі. Көрсетілген мәмілелер бойынша есеп айырысулар орталық депозитарий немесе шетелдік есеп айырысу ұйымдары арқылы «төлемге қарсы жеткізу» қағидаты бойынша жүзеге асырылады, бұл ретте мәміле тарапының қаржы құралдарын жеткізу жөніндегі міндеттемелерін орындауы оның өзге қаржы құралдарын алу жөніндегі қарсы талаптарын орындамай немесе орталық контрагенттің қызметтерін қолдана отырып мүмкін болмайды.
Репо операцияларын/мәмілелерін жасау шарттары, тәртібі мен мерзімдері Биржаның ішкі құжаттарымен айқындалады. Брокердің шоттарындағы Клиент активтерінің минималды құны жасалған маржиналдық мәмілелер болған кезде маржаның шектеу деңгейін есепке алмағанда, Биржаның сауда жүйесінде Брокер «тікелей» тәсілмен жасаған барлық «репо» ашу операциялары сомасының кемінде отыз пайызын тұрақты түрде құрауға тиіс. Клиенттің активтері ретінде: ақша; Қазақстан Республикасының екінші деңгейдегі банктеріндегі салымдар; Қазақстан Республикасының мемлекеттік бағалы қағаздары; «Standard & Poor's» агенттігінің халықаралық шәкілі бойынша «ВВ -» төмен емес рейтингтік бағасы немесе басқа рейтингтік агенттіктердің бірінің ұқсас деңгейінің рейтингтік бағасы бар бағалы қағаздар танылады.  Клиенттің кінәсінен Репо операциясы бойынша өз міндеттемелерін орындамаған жағдайда, Клиент мәміле бойынша контрагентке айыпақы төлеуге, орындалмаған Репо операциясы үшін өзі төлеген комиссиялық алым сомасын Брокерге өтеуге және мұндай операция бойынша туындаған айыппұл санкцияларын төлеуге міндетті.  

Номиналды ұстау қызметтерін көрсету тәртібі 
4.4. [bookmark: SUB600000][bookmark: SUB590200][bookmark: SUB610000]Клиентке шоттар ашу тәртібі:
      Брокер Мәлімдеме тіркелген және дұрыс ақпаратты көрсете отырып, барлық қажетті құжаттарды алған күннен бастап 3 (үш) күнтізбелік күн ішінде Клиентке номиналды ұстауды есепке алу жүйесінде дербес шотты және «Бағалы қағаздардың орталық депозитарийі» АҚ (бұдан әрі - Орталық депозитарий) есепке алу жүйесінде Клиенттің қосалқы шотты ашу үшін қажетті барлық деректемелерін аша отырып, Клиенттің қосалқы шотын ашады. 
     Мәлімдеме Клиенттің номиналды ұстаушыға дербес шот ашуға бұйрығы және номиналды ұстау жүйесінде Клиентке дербес шот ашуға негіз болып табылады.
4.5. Бұйрық беру тәртібі:
Клиент қол қойған бұйрықтың негізінде номиналды ұстаушы Клиенттің шоты бойынша бағалы қағаздармен жасалған мәмілені тіркеуді жүзеге асырады.
[bookmark: SUB390200]             Бұйрықты Клиент номиналды ұстаушыға жазбаша нысанда, жеке өзі , не ЭЦҚ пайдалана отырып (тиісті бағдарламалық жасақтама болған кезде) электрондық түрде береді. 
Бұйрықты беруге байланысты барлық тәуекелдерді тек Клиент көтереді. Клиент өзінің ЭЦҚ деректерін кез келген пайдалану немесе пайдалану нәтижелерінің тәуекелін көтереді.
4.6. Бұйрықты қабылдау және орындау тәртібі:
Бұйрықты алған кезде номиналды ұстаушы Клиенттің өкілеттігін тексереді, қолтаңбаның оның жеке басын куәландыратын құжатта көрсетілген қолтаңбаға сәйкестігін салыстырып тексеруді жүзеге асырады.
Бұйрықтың қабылдануы бұйрықтың түпнұсқасында, не бұйрық беру үшін пайдаланылатын бағдарламалық жасақтамада номиналды ұстаушының тиісті белгісін қою арқылы расталады.
Егер номиналды ұстаушы Шарттың 4.9-тармағында көзделген негіздерді, оның ішінде Клиенттің шотындағы ақшаның/бағалы қағаздардың жеткіліксіздігін белгілесе, ол Клиентке себептерін көрсете отырып, тиісті хабарлама (бас тарту) жібереді. Егер Клиенттің хабарлама бойынша қарсылықтары болса, онда ол 3 (үш) жұмыс күні ішінде олар туралы номиналды ұстаушыға хабарлауға міндетті, әйтпесе хабарлама Клиент қабылдаған болып есептеледі.
Номиналды ұстаушы бұйрықты орындауға/орындаудан бас тартуға кедергі келтіретін мән-жайлар болмаған жағдайда, онда көрсетілген параметрлер бойынша, екінші тараптан ұқсас қарсы бұйрықты шығарған кезде 3 (үш) күнтізбелік күннен аспайтын мерзімде орындайды. 
Бұйрық орындалған жағдайда номиналды ұстаушы ол орындалған күннен бастап 3 (үш) жұмыс күні ішінде Клиентке тиісті есепті жібереді. 
Клиенттің сұрау салуы бойынша номиналды ұстаушы Клиенттің бағалы қағаздарға құқықтарын растау ретінде Клиентке Брокердің қолы мен мөрімен не ЭЦҚ пайдалана отырып, номиналды ұстауды есепке алу жүйесінде Дербес шоттан үзінді көшірмені ұсынады.
Егер бұйрық орындалмаған болса, номиналды ұстаушы Клиентке орындалмау себептерін көрсете отырып, ол орындалмаған күннен бастап 3 (үш) жұмыс күні ішінде мәміленің орындалмағаны туралы, не бұйрықтың орындалмағаны туралы есеп береді.
Клиент мәміле нақты жасалған сәтке дейін бұйрықтың күшін жоюға құқылы. Брокер бекіткен бұйрықтың күшін жою туралы жазбаша нысандағы хабарламаны Клиент номиналды ұстаушыға хабарламаның түпнұсқасын номиналды ұстаушыға 3 (үш) жұмыс күні ішінде бере отырып, кез келген қолжетімді байланыс құралдарымен береді. Егер күшін жою туралы шешім операция жасалғаннан кейін қабылданса, Клиент номиналды ұстаушы нақты шеккен шығындарды төлей отырып, жасалған операциялардан туындайтын барлық міндеттемелерді өзіне қабылдайды.
Егер мәмілені жасау кезінде мәміле шарттарын өзгерту қажеттілігі туындаса, номиналды ұстаушы бұрын берілген бұйрықты қайта ресімдеу немесе кері қайтарып алу мақсатында өз әрекеттерін Клиентпен уақтылы келіседі.
 Егер Клиентте қажетті операцияларды жүзеге асыру үшін операция валютасында ақша жеткіліксіз болса, номиналды ұстаушы көрсетілген айырбастау жүргізілген күні номиналды ұстаушыға қызмет көрсетуші кастодиан банктің бағамы бойынша осы операцияларды жабу үшін жеткілікті сомада Клиенттің ақшасын біржақты тәртіппен айырбастауды жүзеге асырады.
[bookmark: SUB360800][bookmark: SUB361000][bookmark: SUB360900][bookmark: SUB360600][bookmark: SUB360700]Клиенттің қаржы құралдары бойынша табыс түскен жағдайда, номиналды ұстаушы бұл туралы Клиентке хабарлайды және Клиенттің жазбаша Тапсырмасы бойынша осы кірістерді аударады.  
4.7. [bookmark: SUB390000][bookmark: SUB380200][bookmark: SUB590000]Брокер - номиналды ұстаушы: Клиенттің дербес шоты бойынша өзгерістер енгізеді; Клиентке Шартта көзделген дұрыс ақпаратты ұсынады; Клиенттің бағалы қағаздарын ескереді, Клиенттің бағалы қағаздарымен мәмілелерді тіркейді; клиенттің бағалы қағаздар бойынша құқықтарын растайды; ҚР заңнамасына сәйкес өзге де міндеттер мен функцияларды жүзеге асырады. 

Клиенттік тапсырыстарды/бұйрықтарды қабылдаудан бас тарту немесе орындауға қабылдамау жағдайлары:

4.8. Брокер/номиналды ұстаушы Клиенттік тапсырысты/бұйрықты орындауға мына жағдайда қабылдамайды:
4.8.1. Клиенттік тапсырыстың/бұйрықтың мазмұны ҚР заңнамасына және Шарт талаптарына қайшы болған жағдайда;
4.8.2. Клиенттік тапсырыс/бұйрық мәтінінде қателер, тазартулар, қосып тіркеулер, өзге де түзетулер болған жағдайда, немесе Клиенттік тапсырыс/бұйрық Брокер/номиналды ұстаушы белгілемеген нысанда ресімделген болса;
4.8.3. Клиенттік тапсырысты телефон байланысы/видеоконференцбайланыс арқылы берген кезде - Шартқа және Брокердің ішкі құжаттарына сәйкес Клиентті сәйкестендіру мүмкін болмаған жағдайда;
4.8.4. егер баламалы байланыс арқылы берілген Клиенттік тапсырысты беру кезінде онда Клиенттік тапсырыстың барлық қажетті деректемелері мен міндетті шарттары көрсетілмесе;
4.8.5. егер болжалды мәміленің шарттары Брокердің/номиналды ұстаушының ішкі құжаттарына сәйкес «Бағалы қағаздар нарығы туралы» ҚР Заңының 56-бабында белгіленген, оны орындау нәтижесінде бағалы қағаздар нарығында айла-шарғы жасау белгілеріне сәйкес келсе;
4.8.6. Шартта, Брокердің/номиналды ұстаушының ішкі құжаттарында, ҚР заңнамасында көзделген өзге де жағдайларда.
4.9. Брокер/номиналды ұстаушы мына жағдайларда Клиенттік тапсырысты қабылдаудан бас тартуды ресімдейді:
4.9.1. Клиенттің дербес шоты бойынша операция жасауға бұйрық алған күннен бастап 2 (екі) күнтізбелік күн ішінде қарсы бұйрық ұсынылмаған жағдайда;
4.9.2. бұйрық деректемелері №210 Бағалы қағаздарды номиналды ұстауды есепке алу жүйесінде эмиссиялық бағалы қағаздармен мәмілелерді тіркеу қағидаларында белгіленген деректемелерге немесе дербес шоттың (қосалқы шоттың) деректемелеріне сәйкес келмеген жағдайда;
4.9.3. Клиенттің шоттарында (қосалқы шоттарында) Шартта көзделген қаржы құралдарының (эмитенттің эмиссиялық бағалы қағаздар бойынша міндеттемелері бойынша талап ету құқықтарының), қаржы құралдарын және/немесе комиссияларды төлеуге арналған ақша жеткіліксіз/болмаған жағдайда, не Клиенттің Шарт бойынша Брокердің/номиналды ұстаушының алдында берешегі болған кезде;
4.9.4. мәміле мазмұны ҚР заңнамасына сәйкес келмеген жағдайда;
4.9.5. ҚР заңнамалық актілерінде көзделген жағдайларда Клиент мәмілені тіркеу үшін белгіленген мерзімде уәкілетті органның ірі қатысушы мәртебесін алуға келісімін растайтын құжатты ұсынбаған жағдайда;
4.9.6. тиісті мемлекеттік органдардың не соттың бағалы қағаздар айналысын тоқтата тұру немесе тоқтату туралы шешімі болған жағдайда;
4.9.7. егер «Атқарушылық іс жүргізу және сот орындаушыларының мәртебесі туралы» ҚР Заңының 65-бабының 6-1-тармағында көрсетілген жағдайларды қоспағанда, Клиенттік тапсырыста/бұйрықта көрсетілген бағалы қағаздар және (немесе) дербес шот немесе қосалқы шот бұғатталған болса;
4.9.8. «ҚР-дағы банктер және банк қызметі туралы» ҚР Заңына сәйкес тіркелген тұлғалардың дербес шоттарына (шоттарынан) (қосалқы шоттарына (қосалқы шоттарынан)) бағалы қағаздарды есептен шығару (есепке жатқызу) жөніндегі операцияларды жүргізуді қоспағанда, Клиенттік тапсырыста/бұйрықта көрсетілген бағалы қағаздардың (эмитенттің эмиссиялық бағалы қағаздар жөніндегі міндеттемелері бойынша талап ету құқықтарының) ауыртпалығы болған жағдайда;
4.9.9. Клиенттің тапсырысына/бұйрығына Брокердің/номиналды ұстаушының жауапты қызметкерінің қатысуымен Клиент (оның өкілі) қол қоймаған жағдайда, Клиенттің тапсырысындағы/бұйрығындағы қолтаңбалар Клиенттің (оның өкілінің) жеке басын куәландыратын құжатта көрсетілген үлгілерге визуалды сәйкес келмеген жағдайда. Осы тармақшада белгіленген брокердің және (немесе) дилердің клиенттік тапсырысты қабылдаудан бас тартуы үшін негіздеме электрондық құжат нысанында немесе өзге де электрондық-цифрлық нысанда, оның ішінде SWIFT, Bloomberg, Reuters жүйелерін пайдалана отырып берілген клиенттік тапсырыстарға қолданылмайды. 
[bookmark: sub1000000358]Осы тармақшада көрсетілген жағдайда, сондай-ақ Брокердің/номиналды ұстаушының жауапты қызметкерінің қатысуымен қол қойылмаған Клиенттік тапсырысқа/бұйрыққа сәйкес жасалуы болжанатын мәміленің сомасы АЕК-тің 2000 (екі мың еселенген) мөлшерінен асатын соманы құраған жағдайда, Брокер/номиналды ұстаушы Клиенттен Клиенттік тапсырыста/бұйрықта көрсетілген әрекеттерді жасау ниетін растау туралы Брокердің/номиналды ұстаушының ішкі құжаттарында көзделген тәртіппен сұрайды;
4.9.10. Клиенттік тапсырысты/бұйрықты қабылдау сәтінде және (немесе) оның қолданылу кезеңінде Клиенттің жеке басын куәландыратын құжаттың қолданылу мерзімі өткен жағдайда;
4.9.11. Шартта, Брокердің/номиналды ұстаушының ішкі құжаттарында, ҚР заңнамасында көзделген өзге де жағдайларда.
4.10. Брокер/номиналды ұстаушы Клиентке мыналар туралы хабарлайды:
4.10.1.   қаржы құралдарымен жасалатын мәмілеге қатысты ҚР заңнамасында белгіленген шектеулер мен ерекше шарттар туралы, қаржы құралдарымен жүргізілетін операцияларды жүргізуге кедергі келтіретін мән-жайлар туралы, жазбаша түрде - мұндай хабарламаны жіберу негізі туындаған күні;
4.10.2.      уәкілетті орган Брокерге/номиналды ұстаушыға қатарынан соңғы 12 (он екі) күнтізбелік ай ішінде - мұндай хабарламаны жіберу негізі туындаған күннен бастап 3 (үш) жұмыс күні ішінде қолданған санкциялар туралы;
4.10.3.     Клиенттің электрондық мекенжайына тиісті хабарлама жіберу және (немесе) Брокердің/номиналды ұстаушының www.cesec.kz веб-сайтында орналастыру арқылы тарифтердің мөлшерін өзгертуді қоса алғанда, Шарт талаптарының өзгеруі және (немесе) толықтыруы туралы - мұндай өзгерістер және (немесе) толықтырулар күшіне енген күнге дейін күнтізбелік 15 (он бес) күннен кешіктірмей;
4.10.4.  мүдделер қайшылығы туындау мүмкіндіктері мен фактілері туралы. 
Брокер/номиналды ұстаушы Клиентке қаржы құралдарымен мәмілелер жасауды ұсынбайды, егер мұндай мәмілені орындау мүдделер қайшылығының туындауына әкеп соқтырса, мүдделер қайшылығы туындаған жағдайда Брокер/номиналды ұстаушы Клиенттің мүдделерінің өз мүдделерінен, өз қызметкерлерінің, акционерлерінің және үлестес тұлғаларының мүдделерінен басымдығын негізге ала отырып, қаржы құралдарымен мәміле жасайды;
4.10.5.     бағалы қағаздармен мәмілелерді оның шоты бойынша номиналды ұстауды есепке алу жүйесінде тіркеуді тоқтата тұру туралы, жазбаша түрде - орталық депозитарийдің хабарламасын алған сәттен бастап 24 сағат ішінде.

5. ТАРАПТАРДЫҢ ҚҰҚЫҚТАРЫ МЕН МІНДЕТТЕРІ
5.1. Клиенттің міндеттері:
5.1.1. Клиенттік тапсырысты/бұйрықты беру сәтіне дейін өз шотында: берілген Клиенттік тапсырыстарға/бұйрықтарға сәйкес Шартта көзделген соманың және олармен мәмілелер, операциялар жасау үшін қажетті қаржы құралдарының толық көлемде болуын қамтамасыз ету;
5.1.2. Шарттың талаптарына сәйкес Клиенттік тапсырыстарды/бұйрықтарды беру;
5.1.3. Клиентке тиесілі және оның дербес шоттарында болатын қаржы құралдарына/ақшаға тыйым салу туралы мәліметтерді дереу ұсыну;
5.1.4. сатып алынатын қаржы құралдарының құнын және Шартта көзделген барлық сомаларды толық көлемде және уақытылы төлеу;
5.1.5. Брокерге/номиналды ұстаушыға оның Шарт пен ҚР заңнамасы бойынша міндеттерін орындауы үшін қажетті дұрыс ақпарат пен құжаттарды уақытылы ұсыну; 
5.1.6. Клиент қаржы құралдарына ауыртпалық салуға Бұйрық берген жағдайда, Брокерге/номиналды ұстаушыға кепіл туралы шарттың нотариалдық куәландырылған көшірмесін не салыстыру үшін кепіл туралы шарттың түпнұсқасын ұсына отырып, көшірмесін ұсыну;
5.1.7. Мәлімдемеде және/немесе Брокерге/номиналды ұстаушыға ұсынылған өзге де құжаттарда көрсетілген мәліметтердің өзгергені туралы - мұндай өзгерістер туындаған сәттен бастап 3 (үш) жұмыс күнінен кешіктірілмейтін мерзімде, оның ішінде белгіленген нысан бойынша тиісті бұйрық жібере отырып, Брокерге/номиналды ұстаушыға жазбаша хабарлау;
5.1.8. Шартта және заңнамада көзделген өзге де міндеттерді жүзеге асыру. 
5.2. Клиенттің құқықтары:
5.2.1. Брокерден/номиналды ұстаушыдан Шартта және ҚР заңнамасында көзделген ақпаратты алу;
5.2.2. ҚР заңнамасының талаптарына және Брокердің/номиналды ұстаушының ішкі құжатына сәйкес Клиенттік тапсырыстарды/бұйрықтарды/тапсырмаларды беру;
5.2.3.   Брокерден/номиналды ұстаушыдан Шартта көзделген міндеттерді орындауды талап ету;
5.2.4.   қаржы құралдары мен ақшасын өз қалауы бойынша басқару;
5.2.5.   есепке алу жүйесінде оның қосалқы шотының жай-күйі туралы үзінді көшірме алу;
5.2.6.   Шартта көзделген жағдайларда Шартты бұзу; 
5.2.7.   Шартта және заңнамада көзделген өзге де құқықтарды пайдалану. 
5.3. Брокердің/номиналды ұстаушының міндеттері: 
5.3.1. Клиентке Шартта және ҚР заңнамасында көзделген тәртіппен және шарттармен шоттар ашу;
5.3.2. Клиенттің қаржы құралдарының өзекті және сенімді есебін жүргізу, олармен мәмілелер жасау кезінде олардың болуын қамтамасыз ету, Клиенттің дербес шотындағы ақпараттың қателерін/бұрмалауды болдырмау мақсатында тұрақты бақылауды жүзеге асыру;
5.3.3. Клиенттің қаржы құралдарымен мәмілелер/операциялар жасау және тіркеу/Шарт талаптарына және ҚР заңнамасына сәйкес олар бойынша Клиенттің құқықтарын растау; 
5.3.4. Шарттың талаптарына сәйкес қаржы құралдарын сатудан және өтеуден түскен сомаларды және өзге де түсімдерді Клиенттің Шотына есепке жатқызу;
5.3.5. Шартта және ҚР заңнамасында көзделген жағдайларда Клиенттік тапсырысты/бұйрықты қабылдаудан бас тарту; 
5.3.6. ҚР заңнамасында көзделген мерзім ішінде Клиенттің дербес шоты бойынша өзгерістер енгізу тізбектілігін белгілеуге немесе қалпына келтіруге мүмкіндік беретін Клиенттің дербес шоты бойынша номиналды ұстауды есепке алу жүйесінде қамтылған ақпаратты сақтау; 
5.3.7. ҚР заңнамасында белгіленген тәртіппен және мерзімдерде Клиенттің дербес шоты бойынша өзгерістер енгізу; 
5.3.8. Клиентке Шартта және ҚР заңнамасында көзделген есептерді, ақпаратты, хабарламаларды уақытылы жіберу;
5.3.9. [bookmark: SUB4300]Клиенттен Клиентті сәйкестендіру үшін қажетті мәліметтер мен құжаттарды ұсынуды, сондай-ақ Сауалнамаларды толтыруды талап ету;
5.3.10. Шартта және заңнамада көзделген өзге де міндеттерді жүзеге асыру. 
5.4. Брокердің/номиналды ұстаушының құқықтары:
5.4.1. төмендегі жағдайларда Клиентке бұл туралы хабарлай отырып, Шарт бойынша қызметтер көрсетуді/Клиенттің дербес шоты бойынша операцияларды тоқтата тұру:
– Клиенттің Шартта көзделген сомаларды төлеу бойынша берешегі болса - берешекті өтеу сәтіне дейін;
- Клиент Брокерге/номиналды ұстаушыға қол қойылған Клиенттік тапсырыстар тізілімін қоса алғанда, ҚР заңнамасында көзделген Тапсырмалардың және/немесе құжаттардың түпнұсқаларын ұсынбаса - ҚР заңнамасының талаптарына және Брокердің/номиналды ұстаушының ішкі құжаттарына сәйкес сұралған құжаттарды ұсынған сәтке дейін;
5.4.2.  егер Клиент Брокерге/номиналды ұстаушыға өзінің байланыс деректерінің, деректемелерінің және өзге де мәліметтерінің өзгергені туралы хабарламаса, Клиент туралы қолда бар ақпаратты басшылыққа алу;
5.4.3.  Клиентке Брокердің/номиналды ұстаушының ішкі құжатында көзделген тәртіппен электрондық қызметтерді ұсыну;
5.4.4.       Клиенттің дербес шотындағы қаражатты Шартта көзделген сомалар мөлшерінде бұғаттау;
5.4.5.   Шарт пен ҚР заңнамасында көрсетілген негіздер бойынша Клиенттік тапсырыстарды/бұйрықтарды орындауға қабылдамау;
5.4.6.  Клиент Шарт бойынша берешектің бар екендігі туралы хабарлаған сәттен бастап айыпақыны есептеу;
5.4.7. акцептсіз тәртіппен есептен шығару:
- Клиенттің дербес шотынан Шартта көзделген және Клиент төлеуге жататын барлық сомаларды;
- Клиенттің қамтамасыз ету жөніндегі өз міндеттемелерін орындамауына байланысты Брокер/номиналды ұстаушы есебінен РЕПО мәмілесі жабылған жағдайда Клиенттің қосалқы шотына түскен ақшаны;
5.4.8.   Шартты бұзу, Шартта көзделген жағдайларда Клиенттің дербес шотын жабу;
5.4.9.   Клиентке хабарлай отырып, өз Тарифтерін біржақты тәртіппен Шартта көзделген тәртіппен өзгерту;
5.4.10. Шартта және ҚР заңнамасында көзделген өзге де құқықтарды жүзеге асыру. 
5.5. Брокер/номиналды ұстаушы мыналарға құқылы емес:
5.5.1. ҚР заңнамасының талаптарына сәйкес келмейтін Клиенттің дербес шоты (қосалқы шоты) бойынша өзгерістер енгізуге; 
5.5.2. ҚР заңнамасында белгіленген жағдайларды қоспағанда, Клиенттің бұйрығынсыз бағалы қағаздармен жасалған мәмілені тіркеуді жүзеге асыру; 
5.5.3. Клиентке Шартқа сәйкес жасалатын қаржы құралдарымен жүргізілетін операциялар бойынша пайда алуға немесе залалдың болмауына кепілдік беру;
5.5.4. өз міндеттемелері бойынша Клиенттерге тиесілі қаржы құралдарын өндіріп алуға жол беру.
5.5.5.   Брокер және (немесе) дилер есеп айырысулары «төлемге қарсы жеткізу» қағидаты бойынша жүзеге асырылатын бағалы қағаздармен мәміле жасамайды (мәміле жасауға өтінім бермейді) (мәміленің бір тарапының қаржы құралын немесе ақшаны жеткізу жөніндегі міндеттемелерді орындауы мәміленің екінші тарапының ақшаны немесе қаржы құралын жеткізу жөніндегі қарсы міндеттемелерді орындауымен мүмкін болады), брокердің және (немесе) дилердің немесе оның тапсырысы бойынша мәміле жасасу жоспарланып отырған клиентінің тиісті шотында бағалы қағаздардың немесе ақшаның қажетті саны болмаған кезде.
Осы тармақтың қолданысы осы клиентке тәуекелді сипаттайтын көрсеткіштің мәні Қазақстан Республикасы Ұлттық Банкі Басқармасының 2013 жылғы 27 тамыздағы № 214 қаулысының талаптарына сәйкес келген кезде орталық контрагенттің қызметтерін пайдалана отырып жасалатын және (немесе) тапсырма бойынша, клиенттің есебінен және оның мүддесі үшін жасалатын мәмілелерге, сондай-ақ екінші деңгейдегі банктер жасаған бағалы қағаздармен жасалатын мәмілелерге қолданылмайды.
Егер мәміле объектісі болып табылатын бағалы қағаздар немесе ақша есеп айырысу жүргізілген сәтке дейін бұрын жасалған мәміле негізінде брокердің және (немесе) дилердің немесе оның клиентінің шотына аударылатын болса, есеп айырысу мәміле жасалған күннен кейін, мәміле жасалған кезде брокердің және (немесе) дилердің немесе оның клиентінің тапсырмасы бойынша мәміле жасасу жоспарланып отырған тиісті шотында бағалы қағаздардың немесе ақшаның қажетті саны болмаған кезде жүзеге асырылатын бағалы қағаздармен мәміле жасауға жол беріледі.

6. ШАРТ БОЙЫНША ЕСЕП АЙЫРЫСУ ТӘРТІБІ
6.1. Брокердің/номиналды ұстаушының тарифтерін оның уәкілетті органы бекітеді және олар Брокердің/номиналды ұстаушының веб-сайтында орналастырылады: www.cesec.kz.  
           Брокердің/номиналды ұстаушының тарифтері Шарттың қолданылу мерзімі ішінде өзгеруі мүмкін, бұл туралы Брокер/номиналды ұстаушы Клиентке Шартта көзделген тәртіппен хабарлайды.
6.2. Брокер/номиналды ұстаушы Клиенттен алдын ала төлем ретінде – Шарт бойынша қызметтерге ақы төлеуді - операцияны жүзеге асырар алдында жүргізуді, не операция жасалған сәтте қызметтерге ақы төлеуді ұстап қалуды талап етуге құқылы. 
6.3. Шарт бойынша көрсетілетін қызметтерге ақы төлеуге мыналар кіреді: Брокердің/номиналды ұстаушының және үшінші тұлғалардың комиссиялық сыйақылары, айыппұлдар, өсімақылар, салық төлемдері, Клиенттің Активтерімен немесе оларды сақтаумен операциялар жасау салдарынан тікелей туындаған, Клиенттің Шарт бойынша Брокерге/номиналды ұстаушыға өтеуіне жататын өзге де шығындар сомалары.
Шарт бойынша қызметтер мынадай тәсілдермен төленуі мүмкін:
6.3.1.   Брокер/номиналды ұстаушы Клиенттің дербес шотындағы ақшаны акцептсіз есептен шығару жолымен төлем шотын қоймай, өз бетінше ұстап қала алады,
6.3.2.   Клиент мұндай шотты Брокерден/номиналды ұстаушыдан алған сәттен бастап 3 (үш) жұмыс күні ішінде сұралған төлем шоты негізінде өз бетінше төлейді.
6.4.   Шарт бойынша жалпы сома заңнамаға сәйкес төлеуді талап ететін басқа да қажетті төлемдер сомасына ұлғайтылуы мүмкін.                          
6.5. Брокердің/номиналды ұстаушының алынатын сыйақы/шығыстар бойынша есептері Клиентке оның жазбаша сұрау салуы негізінде беріледі.

7. ТАРАПТАРДЫҢ ЖАУАПКЕРШІЛІГІ
7.1. Осы Шарт бойынша міндеттемелерін орындамау және (немесе) тиісті орындамау үшін Тараптар ҚР заңнамасына және Шартқа сәйкес жауапкершілік көтереді.   
7.2. Клиент Брокердің/номиналды ұстаушының кінәсінен туындағандардан басқа Активтермен жүргізілетін операциялардан туындайтын барлық шығыстар, шығындар, айыппұлдар мен міндеттемелер үшін жауапты екенін мойындайды және осымен Брокерді/номиналды ұстаушыны Шартты орындау нәтижесінде Брокерде/номиналды ұстаушыда Клиенттің кінәсінен туындауы мүмкін кез келген жауапкершіліктен босатады. 
7.3. Брокер/номиналды ұстаушы Клиенттің кінәсінен үшінші тұлғалар алдындағы мәмілені орындамаған немесе тиісті түрде орындамаған жағдайда, үшінші тұлғалар Брокерге/номиналды ұстаушыға есептеген айыпақыны (өсімақыны, айыппұлдарды) төлеуді Клиент Шартта көзделген тәртіппен жүргізеді.
7.4. Шартта көзделген сомалар төленбеген немесе уақытылы төленбеген жағдайда, Клиент Брокерге/номиналды ұстаушыға Шарт бойынша берешектің бар екендігі туралы Клиентті хабардар еткен сәттен бастап, мерзімі өткен әрбір күн үшін мерзімі өткен төлемдер сомасының 0,1 пайызы мөлшерінде айыпақыны (өсімақыны) төлейді.
7.5. Клиенттік тапсырыстарды баламалы байланыс арқылы беру тиісті қауіпсіздікті қамтамасыз етпейтіндіктен, Клиент мұндай байланысты пайдаланудың барлық және кез келген тәуекелін, соның ішінде, бірақ онымен шектелмей, Клиенттің атынан қате немесе дұрыс емес Клиенттік тапсырыстарды/бұйрықтарды беруді, бөгде адамдардың кез келген рұқсат етілмеген араласуы мүмкіндігін өзіне қабылдайды.
7.6. Клиент Клиенттің көрсетілген міндеті шеңберінде ұсынылатын ақпараттың толықтығы, дәлдігі, дұрыстығы және өзектілігі үшін дербес жауапты болады.
7.7. Брокер/номиналды ұстаушы Клиент алдында мыналар үшін жауап бермейді:
7.7.1. қаржы құралдары эмитенттерінің және/немесе Клиенттік тапсырыстар бойынша мәмілелерді орындайтын немесе оларға қатысатын үшінші тұлғалардың әрекеттері немесе әрекетсіздігі үшін,
7.7.2.  Клиенттің Шарт бойынша өз міндеттемелерін орындамауы немесе тиісті түрде орындамауы нәтижесінде келтірілген шығындар, оның ішінде Клиенттің Брокерге/номиналды ұстаушыға өзінің сауалнамалық деректерінің (банк деректемелері, байланыс мәліметтері, сенім білдірілген тұлғалардың өкілеттіктері және т. б.) өзгеруі туралы хабарламауына/уақытылы хабарламауына байланысты шығындар үшін,
7.7.3.  егер мұндай залал Брокердің/номиналды ұстаушының Шарт талаптарын және Брокердің/номиналды ұстаушының қызметін реттейтін заңнама талаптарын сақтамауынан туындамаса, Клиентке келтірілген қандай да бір залал үшін,
7.7.4.  Клиенттің ЭЦҚ пайдалануына байланысты туындаған залалдар және соның салдарынан Клиенттің ЭЦҚ қойылған Клиенттік тапсырысты/бұйрықты орындағаны үшін. Бұл жағдайда Брокердің/номиналды ұстаушының ЭЦҚ қойылған Клиенттік тапсырысты/бұйрықты қабылдау және орындау жөніндегі әрекеттері заңды деп танылады,
7.7.5.   Шартты орындау процесінде туындайтын салықтарды төлеу үшін.
7.8. Брокер/номиналды ұстаушы 4.10.4-тармақшаның екінші абзацында белгіленген талапты бұзған жағдайда, Брокер/номиналды ұстаушы Клиентке соңғысына осындай бұзушылық нәтижесінде келтірілген залалды және жасалған мәміле сомасының 0,001% мөлшерінде айыпақыны төлейді.
7.9. Айыпақыны төлеу және шығындарды өтеу Тараптарды Шарт бойынша міндеттемелерді орындаудан босатпайды.
7.10. Осы баптың ережелерімен реттелмеген Тараптардың жауапкершілігі ҚР қолданыстағы заңнамасымен реттеледі.
7.11. Тараптар міндеттемелерді орындамағаны үшін жауапкершіліктен босатылады, егер орындамау еңсерілмейтін күш мән-жайларынан (Форс-мажор) туындаса, оларға жататындар: өрттер, су тасқындары, жер сілкіністері, соғыстар (жарияланған және жарияланбаған), көтерілістер, ереуілдер, азаматтық соғыстар немесе тәртіпсіздіктер, ҚР банк жүйесінің Шарт бойынша жүргізілген төлемдерді тиісті түрде іске асыра алмауы, ҚР заңнамасымен мораторий енгізу, Шартта көрсетілген қызмет түрлеріне тікелей немесе жанама тыйым салатын заңдарды, қаулыларды, шешімдерді және уәкілетті мемлекеттік органдардың және Биржаның өзге де актілерін қабылдау. Бұл жағдайда Шарт бойынша міндеттемелерді орындау форс-мажордың қолданылуы кезеңіне тоқтатыла тұрады. Форс-мажор оқиғасына байланысты міндеттемелерін орындау қиындатылған Тарап оқиға туындаған күннен бастап бес күнтізбелік күн ішінде бұл туралы екінші Тарапты хабардар етуге тиіс. Әйтпесе, Тарап осы мән-жайларға сілтеме жасау құқығынан айырылады. Ресми растауды талап етпейтін жалпыға белгілі фактілерді қоспағанда, тиісті органдар (ұйымдар) берген құжат Форс-мажордың басталуын және тоқтатылуын растау болып табылады. Егер Форс-мажордың қолданылуы бір айдан астам уақытқа созылса, Тараптар Шарт бойынша міндеттерді одан әрі орындаудан бас тартуға құқылы. Бұл ретте Тараптардың ешқайсысы екінші Тараптан қандай да бір шығындарды өтеуді талап етуге құқылы емес.

8. ӨЗГЕРІСТЕР ЕНГІЗУ, ШАРТТЫ БҰЗУ ЖӘНЕ ТОҚТАТУ
8.1. Шарт Брокер/номиналды ұстаушы Мәлімдемені қабылдаған күннен бастап күшіне енеді. Мәлімдемемен айқындалған барлық құжаттарды Клиент Шарт күшіне енгенге дейін Брокерге/номиналды ұстаушыға ұсынуға тиіс. Шарт белгісіз мерзімге жасалды.
8.2. Тарифтердің мөлшерін өзгертуді қоса алғанда, Шарт талаптарын өзгертуді және (немесе) толықтыруды Брокер/номиналды ұстаушы Шарттың 4.10.3-тармағына сәйкес Клиентті алдын ала хабардар ете отырып, бір жақты тәртіппен жүзеге асырады. 
	Егер мұндай өзгерістер www.cesec.kz веб-сайтында орналастырылған күннен бастап 15 (он бес) күнтізбелік күн өткеннен кейін Брокер/номиналды ұстаушы Клиенттен өзгерістер және (немесе) толықтырулар енгізуге байланысты Шарт бойынша қатынастарды жалғастырудан жазбаша бас тартуды алмаса, Тараптар Шарттың өзгертілген шарттармен/жаңа тарифтер бойынша қолданысын жалғастыратынымен келіседі. 
             Брокер/номиналды ұстаушы Клиенттен Шартқа өзгерістер және (немесе) толықтырулар енгізуге байланысты Шарт бойынша қатынастарды жалғастырудан бас тартқан жағдайда, Шарт Шарттың 8.4-тармағында көзделген талаптарды ескере отырып, өзінің қолданылуын тоқтатады. 
8.3. Шарт сонымен қатар келесі негіздер бойынша бұзылуы мүмкін:
8.3.1. Тараптардың бірінің бастамасы бойынша екінші Тарапты болжалды бұзу күніне дейін кемінде күнтізбелік 10 (он) күн бұрын жазбаша хабардар ету жолымен;
8.3.2.  Тараптардың өзара келісімі бойынша;
8.3.3. Брокер/номиналды ұстаушы заңды тұлға ретінде таратылған жағдайда;
8.3.4. екінші тарап Шарт талаптарын орындамаған кезде;
8.3.5. Шарт талаптарына сәйкес форс-мажорлық мән-жайларға байланысты;
8.3.6. егер Клиент Брокерге/номиналды ұстаушыға Шартқа енгізілген өзгерістермен және/немесе толықтырулармен келіспейтіні туралы жазбаша хабарласа;
8.3.7. Клиент берген дербес шотты жабу туралы бұйрықтың негізінде;
8.3.8. Брокер біржақты тәртіппен - Клиенттің дербес шотында қаржы құралдарының және/немесе ақшаның қалдықтары болмаған не соңғы 12 (он екі) ай ішінде Клиенттің дербес шоты бойынша Клиенттің Активтерімен жасалатын мәмілелер мен операциялар болмаған кезде (Брокердің/номиналды ұстаушының Клиенттен тиісті бұйрық болмай және Шарттың қолданылуын тоқтатпай Клиенттің дербес шотын жабуы жолымен) Брокердің атқарушы органының шешімі негізінде;
8.3.9. Брокер біржақты тәртіппен - Клиент (оның өкілі) және бенефициарлық меншік иесі туралы мәліметтердің дұрыстығын тексеру және оларды жаңарту мүмкін болмаған жағдайда, не Брокер/номиналды ұстаушы Клиент жасайтын операцияларды және Клиент іскерлік қатынастарды қылмыстық жолмен алынған кірістерді заңдастыру (жылыстату) немесе терроризмді қаржыландыру мақсатында пайдаланады деген күдікті зерттеген жағдайда;
8.3.10. Брокердің/номиналды ұстаушының Брокерлік қызметті жүзеге асыруға арналған лицензиясының қолданылуы тоқтатыла тұрған немесе ол кері қайтарылып алған/одан айырылған жағдайда. Лицензияны қайтарып алған/одан айырған жағдайда Брокер/номиналды ұстаушы уәкілетті органның хабарламасын алған күннен бастап 2 (екі) жұмыс күні ішінде Клиентке тиісті хабарлама жібереді және оның бұйрығы негізінде хабарламаны алған сәттен бастап 30 (отыз) күнтізбелік күн ішінде Клиенттің активтерін тіркеушіге немесе жасалған шарт болған кезде жаңа Брокерге және (немесе) дилерге тапсырады және Клиент үшін оңай қолжетімді орындарда тиісті хабарландыруды орналастырады.
8.4. Шартты бұзу/тоқтату кезінде Клиенттің активтері Шартқа және ҚР заңнамасына сәйкес беріледі. 
             Егер Шартты бұзу/тоқтату сәтінде Клиенттің дербес шотында Клиентке тиесілі қаржы құралдары және/немесе ақша қалса, Клиент Брокерге/номиналды ұстаушыға қаржы құралдарын тіркеушіге немесе жасалған шарт болған кезде жаңа Брокерге Шартты бұзу/тоқтату туралы хабарлама жасалған сәттен бастап 3 (үш) жұмыс күні ішінде тапсыруға бұйрық беруге міндеттенеді.                Бұл ретте, Брокер/номиналды ұстаушы Клиентке қайтарылуға жататын ақшадан Шартта көзделген барлық сомаларды шегереді. 
            Ақшаны және (немесе) қаржы құралдарын қайтаруға немесе аударуға байланысты барлық шығыстар Клиенттің есебінен жүзеге асырылады.
	Шартты бұзу/тоқтату күніне дейін Клиент Шартта көзделген барлық қаржылық есеп айырысуларды жүзеге асыруға міндетті. 
8.5. Клиент егер оның дербес шоты Шартта көзделген тәртіппен жабылған болса және Шарт бойынша оның берешегі болмаса, онда Брокер/номиналды ұстаушы онда Клиенттен өзге жазбаша нұсқаулар болмаған жағдайда Шарттың қолданылуын біржақты тәртіппен тоқтататынымен келіседі.

9. ҚОРЫТЫНДЫ ЕРЕЖЕЛЕР
9.1. Шартты орындау кезінде туындауы мүмкін даулар мен келіспеушіліктерді Тараптар келіссөздер арқылы шешеді. Келіссөздер жүргізу мүмкін болмаған не дауларды, қайшылықтар мен келіспеушіліктерді келіссөздер жолымен шешу мүмкін болмаған кезде олар ҚР заңнамасында белгіленген сот тәртібімен шешіледі. Шарт ҚР құқығымен реттеледі. Шартта көзделмеген талаптар ҚР қолданыстағы заңнамасымен, Брокердің, үшінші тұлғалардың ішкі құжатымен реттеледі.
9.2. Брокер/номиналды ұстаушы Клиентке жазбаша хабарламаларды Шарт пен ҚР заңнамасына сай негіздер бойынша – пошта, қолма-қол, Клиент көрсеткен электрондық пошта, байланыстың өзге де ықтимал түрлері арқылы, және/немесе оларды www.cesec.kz веб-сайтында орналастыру арқылы Шартта белгіленген мерзімдерге сәйкес жібереді.
9.3. Егер Клиент Шарт жасасу кезінде берілген деректердің өзгергені туралы, электрондық пошта мекенжайының немесе факс нөмірінің өзгергені туралы Брокерге/номиналды ұстаушыға уақытылы хабарламаса, Брокер/номиналды ұстаушы ұсынылған электрондық мекенжайға немесе факс нөміріне жіберетін ақпарат Клиент алған болып есептеледі.
9.4. Осы Шарт веб-сайтта орналастырылған: www.cesec.kz.

